
				এই পাতাটির মুদ্রণ সংশোধন করা প্রয়োজন। 
সাজানো, মেয়েটির কেমন সুন্দর কাপড় পরণে। চারটা না বাজিতে চা, জলখাবার, চারিদিকে যেন লক্ষ্মীশ্রী, কিছুরই অভাব নাই।
তাহাদেরই যে কি হইয়াছে, কোথায় মা আছে, একটেরে পড়িয়া, কলিকাতা শহরে এই রকম ছন্নছাড়া অবস্থায় সে পথে পথে ঘুরিয়া বেড়াইতেছে, পেট পুরিয়া আহার জোটে না, পরণে নাই কাপড় !• • •
দিন তিনেক পরে জগদ্ধাত্রী পূজা । কলিকাতায় এত উৎসব জগন্ধাত্রী পূজায়, তা সে জানিত না। দেশে কখনও এ পূজা কোথাও হইত নাকোথাও দেখে নাই। গলিতে গলিতে, সর্বত্র উৎসবের নহবৎ বাজিতেছে, কত দুয়ারের পাশে কলাগাছ বসানো, দেবদারু পাতার মালা টাঙানো।
কাঠের কারখানার পাশের গলিটার মধ্যে একজন বড়লোকের বাড়িতে পূজা। সন্ধ্যার সময় নিমন্ত্রিত ভদ্রলোকেরা সারি বঁাধিয়া বাডিটার মধ্যে ঢুকিতেছে--অপু ভাবিল, সেও যদি যায়!- কতকাল নিমন্ত্রণ খায় নাই। কে তাহাকে চিনিবে ? -- খুব লোভও হইল, ভয়ও হইল ।
অপরাজিত সপ্তম পরিচ্ছেদ
শীতকালে দিকে একদিন কলেজ ইউনিয়নে প্রণব একটা প্রবন্ধ পাঠ করিল। ইংরেজীতে লেখা, বিষয়-“আমাদের সামাজিক সমস্যা” ; বাছিয়া বাছিয়া শক্ত ইংরেজীতে সে নানা সমস্যার উল্লেখ করিয়াছে ; বিধবা-বিবাহ, স্ত্রীশিক্ষা, পণপ্রথা, বাল্যবিবাহ ইত্যাদি । সে প্রত্যেক সমস্যাট নিজের দিক ঠাইতে দেখিতে চাহিয়াছে এবং প্রায় সকল ক্ষেত্রেই সনাতন প্রথার স্বপক্ষেই মত দিয়াছে। প্রণবের উচ্চারণ ও বলিবার ভঙ্গি খুব ভাল, যুক্তির ওজন অনুসারে সে কখনও ডান হাতে ঘুসি পাকাইয়া, কখনও মুঠ দ্বারা বাতাস আঁকড়াইয়া, কখনও বা সম্মুখের টেবিলে সশব্দে চাপড় মারিয়া বাল্য বিবাহের প্রয়োজনীয়তা ও স্ত্রীশিক্ষার অসারত্ব প্রমাণ করিয়া দিল। প্রণবের বন্ধুদলের ঘন ঘন করতালিতে প্রতিপক্ষের কানে তালা লাগিব।ার উপক্রম হইল।
২। অপর পক্ষে উঠিল মন্মথ-সেই যে-ছেলেটি পূর্বে সেণ্ট জেভিয়ারে পড়িত। BBuBDD DDBDB DDBB BDBDBD DuDB S BD DDD DBS BDDBD BBB

